
INSTRUCTIONS TO CANDIDATES/IMIYALELO KUBAFUNDI 
 
ANSWER TWO QUESTIONS IN SECTION A AND TWO QUESTIONS 
IN SECTION B. BE CAREFUL WHERE YOU ARE SUPPOSED TO 
CHOOSE. YOU MAY ANSWER IN ISIZULU OR IN ENGLISH. / 
PHENDULA IMIBUZO EMIBILI KUSIQEPHU A NEMIBILI KUSIQEPHU 
B. QAPHELA LAPHO KUKHETHWA KHONA. PHENDULA 
NGESIZULU NOMA NGESINGISI. 
 

 
ISIQEPHU A:  IZINKONDLO 

 
(Phendula imibuzo EMIBILI kuphela kulesi siqephu. Khetha 
imibuzo emibili kule mibuzo: Umbuzo 1, Umbuzo 2 nombuzo 3) 
 
UMBUZO 1  
 
 “Imbongi inobuciko bokwethula umlando wenkosi ngendlela yobunkondlo obusezingeni 

eliphezulu."  Xoxa ngokushiwo yilo mbono ubuye usekele impendulo yakho 
ngokubhekisa kule ngxenye engezansi yezibongo zenkosi  uDingane.             (25) 
 
UVezi uNonyanda, 
UMgabadeli, 
Owagabadel' inkundla yakwaBulawayo. 
Odonswe ngezintab' ezimakhelekethe; 
UVezi wakwaSimangalunyawo;     5 
UMbombosh' omnyama. 
UVemvane lukaPhunga noMageba, 
UVemvane olumabal' azibhadu, 
Ngibe ngiyalithinta lwahwaqabala,     
LunjengoPhunga waseBulawini,     10 
LunjengoVuma kubangoma. 
Obuz' amanz' eMbozamo andukuwela, 
Amanz' eMbozam' osal' ebabaza. 
Owel' iMbozamo ngumtakaJama,      
Wawel' iMbozamo kwash' iziziba.     15 
Ebegez' uDukuza neNkinsimana, 
Beyigeza bebheke kithi kwaZulu, 
Nanamuhlanje abanini beMbozamo basamangele,   
Kumangel' uManqondo wakwaShiyabanye, 
Kwamangala uPhampatha wakwaNkinsimana.   20 
Isizib' esiMavivana, Dingane, 
Isizib’ esinzonzo sinzonzobele, 
Siminzise umuntu ethi uyageza,      
Waze washona nangesicoco, 
Ngob’ uCoco ngimbonile,      25 
Ubephuma laphaya kwaSodlabela; 
UNgama yena waseMaphisen’ angavuma.       

UMBUZO 2 
 
2.1 Hluza inkondlo ethi, Amehlo Endoda usebenzisa ithiyori ye-Feminism.       (12) 
                                                                       
2.2 Xoxa ngesakhiwo sangaphandle nesangaphakathi sezinkondlo ezimbili 

ozifundile eqoqweni elithi, Amal’ Ezulu bese usho ukuthi kungani kuthiwe 
izinkondlo zika-BW Vilakazi zisezingeni eliphezulu.             (13) 

 
       NOMA 
UMBUZO 3 
 
Phendula le mibuzo:  
 
3.1 Hluza inkondlo ethi, Wadla Hulumeni usebenzisa ithiyori ye-Postcolonialism.

                     (13) 
3.2 Chaza ukuthi iyini ifanamsindo, imvumelwano kanye nokuxhumana. Incazelo 

yakho mayikhombise ngokucaphuna ezinkondlweni ezimbili ozifundile 
eqoqweni elithi, Inkondlo KaZulu noma elithi, Amal’ Ezulu.                            (12) 

 
 

 
ISIQEPHU B 

 
Kulesi siqephu, phendula imibuzo EMIBILI kuphela. (Phendula umbuzo 
OWODWA ku-4 NOWODWA ku-5.) 
 
UMBUZO 4 
 
Phendula umbuzo OWODWA  
 
4.1 Inoveli ka-EDM Sibiya ethi, Ngiyolibala Ngifile yinoveli edingida ngobuthina 
obuphazamisekile. Lokhu kubandakanya abantu nezikhungo ezibalulekile. Hlaziya le 
nkulumo ubhekise kuthiyori ye-Postcolonialism.              (25) 
 

NOMA 
 
4.2 “U-Achille Mbembe uphawula ngamazwe akhululekile athi kukhona inkululeko 
engakhululekile, inkohlakalo, ukuxhashazwa kwezimali nokulahleka kwamasiko”  

 
Lumbanisa le nkulumo nenoveli eyodwa kwamathathu owafundile.          (25)                                                                                    
 
UMBUZO 5 
 
Phendula umbuzo OWODWA 
 
5.1 Hlaziya indikimba nezindikimbana enovelini kaSibusiso Nyembezi ethi, Inkinsela 

YaseMgungundlovu.                                                                    (25) 

5.2 “Ulimi lungasetshenziswa ukuveza izinguquko emphakathini ezibandakanya 

izinga lemfundo.” 
  
 Ngokusebenzisa la mazwi njengesiqalo somsebenzi wakho, hlaziya indlela 

uNakanjani Sibiya asebenzisa ngayo ulimi enovelini yakhe ethi, Bengithi 
Lizokuna.                  (25) 

 
 
          ISAMBA: [100] 

